
宣言
中華民國國民政府宣言
先大元帥逝世之後全國政治上軍事上喪失唯一之統率指導者中國國民黨既已至誠接受先大元帥之遺囑以繼續努力於國民革命同時復於政治上軍事上謀是以之組織期於集中同志之心力以共同負荷先大元帥所付託而貫澈國民革命之志事爰有國民政府之組織
國民政府於成立之始敢敬謹昭告於吾同志暨吾國民國民政府之唯一責任即在履行先大元帥之遺囑凡遺囑所丁寧告語者即國民政府所悉力以赴而期實現者國民革命之最大目的在致中國於獨立平等自由故其最先著手即在廢除不平等條約先大元帥以畢生心力盡瘁於此無論所遇若何困難會不少撓其志而凡倚賴帝國主義以齮齕國民革命者雖暫得跳梁於一時終必為國民革命之勢力所摧鋤以去民國以來自袁世凱以至曹錕其失敗之跡如出一轍先大元帥去歲北上之際欲自此以後永無倚賴帝國主義以齮齕國民革命之人故主張以廢除不平等條約為統一之條件蓋惟廢除不平等條約然後可以言統一非是則無統一之可能也
先大元帥雖責志以沒而其所主張則無時不願其效力凡違背此主張者終必為國民所唾棄證之近事陳炯明楊希閔劉震寰之徒其始皆當隸於先大元帥旗幟之下及中道畔去欲脫離國民革命而依附帝國主義以求自存則皆不旋踵而敗亡而自五月三十日以來上海漢口等處反抗帝國主義之運動日以劇烈帝國主義者雖欲興其暴力抑國民革命方新之氣而自保其殘喘會不知適足以自暴其罪惡而促其滅亡六月二十三日廣州沙面慘殺事件尤足使此等徵象更為明顯故中國國民黨六月二十二日及二十八日關於立即廢除不

